ZAKON  
O IZMJENAMA I DOPUNAMA ZAKONA O POLICIJSKIM SLUŽBENICIMA BOSNE I HERCEGOVINE  
Član 1.  
U Zakonu o policijskim službenicima Bosne i Hercegovine ("Službeni glasnik BiH", br. 27/04, 63/04, 5/06, 33/06, 58/06 i 15/08) u članu 46. tačka i) briše se.  
Član 2.  
Član 130. mijenja se i glasi:  
"Član 130.  
Prijelazna odredba o ispunjavanju uslova o zapošljavanju  
(1)    Ako ovim zakonom nije drugačije propisano i u skladu s međunarodnim obavezama Bosne i Hercegovine, nijedno lice, ni pod kojim okolnostima, ne može biti u radnom odnosu po osnovu ovog zakona, ako su mu Međunarodne policijske snage Ujedinjenih naroda (u daljnjem tekstu: IPTF) odbile certifikaciju ili mu je IPTF ukinuo ovlaštenje za vršenje policijskih ovlaštenja.  
(2)    Ako ovim zakonom nije drugačije propisano, u skladu s međunarodnim obavezama Bosne i Hercegovine i pored osnova koje su propisane ovim zakonom u pogledu prekida radnog odnosa policijskog službenika, radni odnos policijskog službenika prekida se i ne produžava se ni u kojem obliku, niti na bilo koji način, i ni pod kojim okolnostima, ako je policijskom službeniku IPTF odbio certifikaciju, odnosno ako mu je IPTF ukinuo ovlaštenje za vršenje policijskih ovlaštenja.  
(3)    Stavovi (1) i (2) ovog člana ne primjenjuju se na lica kojima je IPTF odbio certifikaciju, a koja će u skladu s odredbama ovog zakona biti zaposlena u policijskom organu nakon stupanja na snagu ovog Zakona.  
(4)    Lica iz stava (3) ovog člana izuzimaju se od primjene člana 46. tačka b) ovog zakona.  
(5)    Da bi se smatralo "licem kojem je IPTF odbio certifikaciju" u smislu odredbe stava (3) ovog člana, lice je, prilikom podnošenja prijave za prijem u radni odnos, dužno priložiti dokaz o tome da mu je IPTF odbio certifikaciju.  
(6)    Dokaz iz stava (5) ovog člana smatra se "traženom dokumentacijom" u smislu člana 51. stav (1) ovog zakona i podnosi se:  
a)    u pisanoj formi; i  
b)    uz njega se podnosi primjerak odgovarajućeg dokumenta IPTF-a kojim se potvrđuje odbijanje certifikacije."  
Član 3.  
Stupanje na snagu  
Ovaj zakon stupa na snagu osmog dana od dana objavljivanja u "Službenom glasniku BiH".  

